
ABSTRAK 

Pembiakan aruhan telah dijalankan untuk mendapatkan larva bagi eksperimen ini. Seekor 

induk betina dan dua ekor indukjantan telah dipilih. Berat induk betina yang dipilih ialah 

4.7 kg dan induk jantan mempunyai berat seperti berikut 2.05 kg dan 2.4 kg. Peratusan 

penetasan telur ialah 76% dengan jumlah telur sebanyak 760 g. Terdapat tiga kepadatan 

sel Chiarella vulgaris yang berbeza digunakan untuk menjalankan eksperimen, iaitu 0.5 

juta sellml, 2.5 juta sellml dan 5.0 juta sel/ml. Manakala satu akuarium tidak diisi dengan 

Chiarella vulgaris sebagai kawalan eksperimen. Setiap akuarium mempunyai tiga 

replikasi. Eksperimen ini tertumpu kepada mengenai kesan kepadatan sel Chiarella 

vulgaris yang berbeza terhadap tumbesaran dan kadar kemandirian larva Patin. 

Keputusan eksperimen menunjukkan kepadatan sel tidak memberi perbezaan bererti 

terhadap panjang larva. Namun begitu kehadiran Chlorella vulgaris membuatkan larva 

Patin membesar lebih cepat. Kadar kemandirian mempunyai perbezaan yang bererti (P< 

0.05) terhadap kesan kepadatan sel yang berbeza dan mortality paling tinggi adalah dari 

akuarium 5.0 juta sellml. Kehadiran Chlorella vulgaris adalah penting di dalam sistem 

penjagaan larva, tetapi perlu dalam kepadatanya sel yang optima iaitu di dalam 

lingkungan 0.05 juta sellml- 2.5 juta sel/ml. 

ABSTRACT 

Artificial seed production was done to collected the larvae for this exsperiment. One 

female broodfish and two male broodfish has been selected. The body weight of female 

broodfish is 4.7 kg and male broodfish is 2.05 kg and 2.4 kg. The hatching rate was 76% 

with total eggs 760 g. Tlu·ee different cell density of Chlorella were used to culture the 

Patin larvae, which is 0.5 million cells/mI, 2.5 million sellml and 5.0 million sellml. One 

aquarium is without Chiarella vulgaris is used as a control. There are tlu·ee replicate for 

each aquarium. This study is focusing on the effect of different cell density of Chiarella 

vulgaris in the growth and the survival rate of Patin larvae. From the result growth has 

showed that there were no significan difference. However larva Patin can growth better 

in aquarium with Chiarella vulgariS. Survival rate showed that there are significan 

difference (P<0.05) between each aquarium and the highest mortality was observed in 

5.0 million sellml aquarium. Chiarella vulgaris is important in larvae rearing system but 

the density should be in range of 0.5 - 2.5 million sellml. 

BAB I 

PENDAHULUAN 

1.1 Pengenalan 

Akuakultur dapat didefinasikan sebagai satu aktiviti mengkuitur hidupan dalam air yang 

merangkumi pelbagai persekitaran iaitu dalam keadaan air masin, air tawar dan air 

payau(Pillay,200 1). Manakala hidupan dalam air dapat didifinisikan sebagai haiwan-

haiwan invetebrata, vetebrata dan tumbuhan seperti alga. Akuakultur lebih tertumpu 

kepada produk-produk yang mempunyai niiai komersial yang tinggi seperti pentemakan 

ikan Kerapu, Siakap, Patin, Tilapia,Keii , Udang Galah, Kepah, Tiram Laut dan rumpai 

laut. 

Terdapat banyak sumbangan akuakultur kepada negara antaranya meningkatkan 

sumber makanan kepada penduduk dengan pemasaran hasil-hasil akuakultur. Selain itu 

akuakultur dapat menyediakan peluang pekerjaan dan pendapatan yang lumayan kepada 

pengusahanya. Pengeksportan hasil akaukultur ke luar negara akan meningkatkan kadar 

pertukaran mata wang sekaligus mempertingkatkan hasil pendapatan negara. 

Bagi memastikan akuakultur di Malaysia berkembang maju seiring dengan teknologi, 

maka pelbagai penyelidikan dan pembangunan perlu dilakukan. lni kerana terdapat 

banyak teknik-teknik pengkulturan yang boleh diperbaiki dan belum diketahui lagi . 

Teknik pembenihan dan pengkulturan larva atau benih ikan misalnya masih banyak 

kekurangan. 

Matlamat utama pembangunan akuakultur di Malaysia ialah untuk meningkatkan 

kadar pengeluaran setiap tahun seterusnya menaikkan taraf ekonomi negara. Untuk itu 

pelbagai pihak perlu bekerjasama terutamanya pihak swasta dan kerajaan. Antara usaha 

kerajaan ialah memperbanyakan universiti yang menawarkan kursus akuakultur. Di 

sinilah banyak penyelidikan dapat di buat dengan menyediakan dana-dana yang tertentu. 

Sebagai contoh Universiti Malaysia Sabah melalui Institut Penyelidikan Bornoe Marin 

te lah ban yak membuat penyelidikan mengenai akuakultur seterusnya 

mengaplikasikannya. 

Selain itu dengan bantuan agensi-agensi kerajaan seperti labatan Perikanan dan 

Lembaga Kemajuan lkan Malaysia pelbagai program intensif dan nasi hat telah diberikan 

kepada penternak. Malah setiap tahun kerajaan memperuntukkan sejumlah wang yang 

banyak untuk bidang pertanaian termasuklah akuakultur (Annual Fisheries 

Statistical,2003 ). 

1.2 Patin ( Pangasius hypopthalmus) 

Patin ataupun nama saintifiknya Pangasius hypopthalmus merupakan salah satu spesies 

ikan air tawar yang utama di Asia Tenggara seperti Thailand, Indonesia, Myanmar, dan 

Vietnam. Patin merupakan spesies ikan yang berasal daripada sungai Mekong di 

Thailand (Zalinge et ai., 2002). 

Larva at au benih ikan Patin di sungai-sungai dan tasik-tasik seluruh Asia 

Tenggara semakin berkurangan akibat penangkapan yang tidak terkawal. Oleh sebab itu 

pembenihan ikan secara aruhan telah dipraktikan di negara-negara seperti Indonesia, 

Malaysia dan Thailand. Melalui teknik ini maka penghasilan benih dapat dilakukan 

sepanjang tahun dan benih larva boleh diperolehi dengan mudah. 

Salah satu ciri rnenarik pada Patin ialah isinya yang putih tanpa mempunyai 

tulang-tulang kecil. Selain itu Patin mempunyai rasa yang enak sekaligus menjadikan 

spesies ini digernari rarnai. Oleh kerana itu Patin mempunyai permintaan yang agak 

tinggi dan pasarannya juga meluas. Semua lapisan rnasyarakat daripada kanak-kanak 

sehinggalah kepada orang dewasa boleh menikmati hidangan daging ikan Patin (Susanto 

et a!., 2002) 

1.3 Masalah dalam Penjagaan Larva 

Larva ikan Patin sering dikaitkan dengan permasalahan utamanya pada peringkat larva 

iaitu kadar kematian yang tinggi. Para penyelidik masih mencari kaedah penjagaan larva 

ikan yang lebih baik dimana mempunyai kadar kemandiran rendah dan pembesaran yang 

cepat. Melalui penyelidikan yang lepas,kualiti air, kanibalism dan jangkitan bakteria 

merupakan faktor utama yang menyebabkan kadar kematian yang tinggi. 

Antara bakteria yang menyebabkan kematian kepada Patin larva ialah Aeromonas 

hydrophila (Schram et at. , 2005). Kehadiran bakteria dalam air boleh dikaitkan dengan 

keadaan kualiti air yang rendah. Air yang mempunyai kandungan biokimia yang tinggi 

akan mengwujudkan satu persekitaran yang sesuai untuk bakteria membiak. 

Stres boleh juga disebabkan oleh kepadatan stok yang tinggi kerana larva Patin 

akan bersaing untuk mendapatkan makanan dan sekiranya ia tidak mencukupi maka 

wujudlah masalah kanibalism. Kepadatan yang tinggi juga menyebabkan keperluan 

oksigen terlarut yang tinggi. Sekiranya oksigen tidak mencukupi ia akan menyebabkan 

mortaliti. Kadar kemandiran larva Patin dilaporkan bermula pada 2 hari selepas menetas 

dan memuncak sehingga 7 hari selepas menetas (Subagja et aI, .1999). 

Selain itu kualiti air juga memainkan peranan yang penting di dalam sistem 

tangki penjagaan. Jumlah oksigen terlarut dan nilai pH perlu berada di dalam julat yang 

selamat kepada larva. Nilai pH air perlu diperhatikan supaya tidak terlampau rendah dan 

tidak terlalu tinggi. Ini kerana keadaan kedua-dua keadaan boleh menyebabkan kematian 

kepada larva. Oksigen terlarut yang sesuai untuk ikan air tawar membesar dengan baik 

ialah melebihi 5 mg/L. 

1 . .J Chiarella vulgaris 

ChIarella vulgaris merupakan salah satu spesies yang mewakili kumpulan fitoplankton. 

Kehadiran C. vulgaris akan menyebabkan air dalam tangki pengkulturan menjadi hijau 

dan ia biasanya dipanggil sebagai air hijau. Chiarella vulgariS digunakan di dalam 

akuakultur untuk membantu ekosistem di dalam tangki berjalan secara semula jadi. 

Antara peranan utama C. vulgaris ialah menyediakan satu medium untuk ikan temakan 

untuk memperolehi oksigen daripada proses fotosintesis dan digunakan untuk proses 

respirasi pula. Berikut merupakan persamaan biasa yang berlaku semasa proses 

fotosintesis. 

Di dalam sektor akuakultur, fotosintesis penting untuk membekalkan tenaga asas 

kepada haiwan-haiwan akuakultur kerana ia membekalkan oksigen terlarut. Dengan 

kehadiran C. vulgaris jumlah oksigen terlarut boleh dikekalkan. Selain itu melalui 

fotosintesis juga banyak bahan-bahan organik boleh dihasilkan sekaligus menyediaka.n 

satu lagi sumber ma.kanan di dalam akuarium. 

1.5 Objektif 

Kajian ini dijalankan untuk menentukan kesan penggunaan C. vulgaris sebagai perapi air 

dalam pengkulturan larva Patin. Oleh itu terdapat dua objektif utama kajian ini iaitu: 

1. Untuk mengkaji kesan penggunaan C. vulgaris pada kepadatan sel yang 

berbeza terhadap tumbesaran dan kadar kemandirian larva Patin 

2. Mengkaji kepadatan sel C. vulgaris optima untuk sistem penjagaan larva 

Patin. 

BAB2 

KAJIAN LITERA TUR 

2.1 Latar Belakang Taksonomi, Patin 

Alam: Animalia 

Kelas: Actinoperygi 

Order: Silurifomes 

Famili: Pangasiidae 

Genus: Pangasius 

Spesies: Pangasius hypopthalmus 

Ikan Patin mempunyai badan yang memanjang yang berwarna putih seperti perak dengan 

bahagian ekornya berwarna kebiru-biruan. Panjang ikan Patin boleh menjangkau l20cm 

dengan berat 44 kg (Susanto el al. , 2002). Sirip dorsalnya ada 6 cabang dan mempunyai 

kira-kira 8 atau 9 sirip yang lembut di pelvis. 

Kepala ikan Patin adalah kecil dengan mulutnya berada di hujung kepala iaitu di 

sebelah. Oi bahagian mulut ikan Patin juga terdapatnya dua pasang kumis yang berfungsi 

sebagai sensor. Satu ciri istimewa bagi ikan Patin ialah tidak mempunyai sisik berbeza 

dengan ikan air tawar yang lain . 

lcm:2.3cm 

Foto 2.1 Pangasius hypopthalmus 

Patin merupakan spesies ikan omnivor, dimana mereka makan makanan seperti 

cacing, detritus, serangga, biji-bijian, udang-udang kecil dan moluska. Oi alam semula 

jadi Patin boleh dijumpai di tepi-tepi sungai pada akhir musim tengkujuh atau selcitar 

bulan April hingga Mei . 

2.1.1 Taburan dan Habitat 

Patin berasal daripada Sungai Mekong di Thailand dan sekarang spesies ini bertaburan 

secara meluas di Asia Tenggara iaitu Thailand, Cambodia, Vietnam, Indonesia, Loas, 

Filipina, Bangladesh, India dan tidak ketinggalan juga Malaysia. Patin telah 

diperkenalkan ke Malaysia kira-kira 30 tahun yang lalu dan tempat pertama spesies ini di 

temui di Malaysia ialah di Sungai Pahang. Selain di negara Asia , Patin juga boleh 

dijumpai di negara-negara barat seperti di Jerman, Denmark, Perancis dan di Amerika 

syarikat. 

Habitat utama bagi spesies ini ialah di sungai-sungai besar dan tasik-tasik yang 

mempunyai sumber makanan yang mencukupi. Selain itu Patin gemar memilih kawasan 

yang berjeram dan mempunyai batu-batuan. Bila tiba musim mengawan induk-induk 

ikan yang matang akan berpindah ke kawasan berpaya kerana akar-akar kayu yang 

terdapat disana boleh dijadikan sebagai substrat kepada telur (Zalinge et al., 2002). 

2.2 Cara pengkulturan Patin (Pangasius hypopthalmus) 

Kebanyakan spesies air tawar diternak di dalam kolam, sarna ada kolam tanah atau 

simen. Manakala pengeluaran daripada sangkar dan kurungan menyumbang 10%. Bagi 

sistem tangki ia hanya memberi 5% bagi pengeluaran setiap tahun (Black, 2001). 

Bagi famili Pangasi idae, biasanya dikultur secara intensif dan ektinsif bergantung 

kepada bekalan makanan dan sistem pengkulturannya. Penternak di Asia Tenggara 

mereka mengamalkan menternaknya bersama-sama Tilapia ( Oreochromis niloticus) dan 

Kissing Gourami (Heiosloma temninchi) (Trang et al., 2002) 

Penternakan dalam sangkar secara intensif menjadi pilihan apabila ikan yang 

ingin diternak dalam kuantiti yang besar. Dalam sistem ini ikan akan dibekalkan dengan 

makanan yang mencukupi terutama makanan buatan seperti baja ikan. Sangkar perlu 

dibina dengan kukuh dan jaring-jaring yang digunakan mestilah kuat. Lokasi sangkar itu 

juga perlu berada di kawasan yang mempunyai pergerakan air yang sesuai untuk 

penternakan ikan (Trong ef af., 2002). 

2.2.1 Pembiakan 

Pembiakan Pangasius hypopthalmus boleh dikategorikan kepada dua iaitu 

1. Secara semula jadi 

Pembiakan secara semula jadi berlaku di alam semula jadi iaitu di sungai dan tasik. Ikan 

yang matang akan melakukan persenjawaan dan melepaskan telur dan sperm a ke dalam 

air sungai ataupun tasik. Biasanya keberjayaan telur untuk menetas adalah rendah (Trong 

et aI, 2002) . 

11. Secara aruhan 

Pembiakan aruhan dilakukan kepada ikan-ikan yang biasanya diternak secara intensif. 

Selain itu dengan melakukan pembiakan dengan cara ini keberjayaan telur untuk menetas 

adalah tinggi. Hal ini kerana kita boleh mengawal kualiti induk, telur dan air yang 

digunakan untuk penetasan berlaku (Baidya et al., 2004) 

Melalui kaedah ini juga pennintaan Patin yang tinggi dipasaran boleh dipenuhi. 

Setiap tahun pembiakan dengan cara ini boleh dilakukan sekiranya mempunyai ikan 

induk yang baik (Baidya et al., 2004). 

Oleh itu pengurusan induk adalah anlat penting, pengurusan induk yang baik 

membolehkan ikan mencapai tahap kematangan yang dikehendaki dan dapat 

menghasilkan telur yang berkualiti. Pengurusan sempurna yang dimaksudkan ialah 

memberi makanan yang mencukupi di samping mengekalkan kualiti air yang baik 

(Baidya el al., 2004). 

Apabila ingin melakukan pembiakan aruhan, ikan akan menjalani proses 

pemilihan untuk memeriksa tahap kematangan mereka. Ikan betina boleh matang dalam 

usia tiga tal1Un manakala ikan jantan dua tahun dengan berat 1.5 kg hingga 2 kg. Ikan 

jantan dan betina yang matang mempunyai kelamin yang mempunyai warna kemerah-

merahan. Selain itu gonad betina yang matang boleh dikenal pasti dengan melihat 

